Տեղեկանք
Հայաստանի Հանրապետության կառավարության և Հնդկաստանի Հանրապետության կառավարության միջև աղետների կառավարման ոլորտում համագործակցության վերաբերյալ Փոխըմբռման Հուշագրի ստորագրման նպատակահարմարության

Հայ-հնդկական հարաբերություններն ունեն հարուստ պատմամշակութային արմատներ, որը հնարավորություն է տալիս ժամանակակից հարաբերություններ կառուցել բարեկամական, փոխշահավետ ու բազմավեկտոր ռազմավարությամբ:
Աղետների կառավարման բնագավառն այն կարևորագույններից է, որը հավասարապես հետաքրքրում է և հայկական, և հնդկական կողմերին: Այս ուղղությամբ երկու պետություններն էլ շահագրգռված են ծավալել արդյունավետ ու թիրախային գործունեություն` օգտագործելով միմյանց փորձն ու հնարավորությունները:
Առաջարկված պայմանագիրը որոշակի հնարավորություններ է տալիս աղետների կառավարման ոլորտի ջանքերը մեկտեղել՝ ավելի նպատակային դարձնելով մարդկային ու նյութատեխնիկական ներուժի օգտագործումը:
Երկու պետությունների կառավարությունների մակարդակով ստորագրվելիք Հուշագիրը լայն հնարավորություն է բացում կողմերի լիազոր մարմինների գործունեության համար, իսկ ՀՀ ԱԻՆ-ին խնդիրները լիովին համահունչ են տվյալ փաստաթղթերի ոգուն:

